19 de novembro, ás 21.30 horas

Cine Fraga Caixagalica

María José Montiel (soprano) e Luis de Moura Castro (piano)

Mondinha: Cancións brasileñas

I PARTE

Mondinha (J. Ovalle)

Toada p´ra vocé (L. Fernández)

Em algun lugar

Acalanto da rosa (C. Santoro)

2 Preludios (nº1 e nº 3) piano solo (C. Santoro)

Desenho leve (R. Mirani)

Casinha pequinina (popular arm. Luiz de Moura)

Cançao do Berço 

Fado (E Halffter) 

II PARTE

Canción del árbol del olvido  (A. Ginastera)

La rosa y el sáuce (C. Guastavino)

Todo é silencio (García Abril)

Canción de cuna para dormir a un negrito

Canto negro (X. Montsalvatge)

A pobresinha sertaneja

Assim ninava mamam (piano solo)

(H. Villalobos)

Melodía sentimental

Modinha

Nhapopé (H. Villalobos)

MARÍA JOSÉ MONTIEL

Nace en Madrid  e realiza os seus estudios de Canto no Real Conservatorio, onde finaliza a súa carreira co Premio “Lucrecia Arana”. Perfecciona a súa formación con Ana María Iriarte (Madrid) e con Sena Jurinac e O. Miljakovic en Viena. Foi premiada no Concurso Francisco Viñas de Barcelona.

Entre 1988 e 1991, pertenceu ó eleco da Ópera de Viena, onde interpretou diversos papeis baixo a dirección de Steinberb, Fischer, Guadagno, Stein ou hollreiser, debutando co papel de Gerhilde en Die Walkirie xunto con Christa Ludwig, Simon Estes e Gwyneth Jones.

Cantou baixo a dirección de Gómez Martínez, López Cobos, García Navarro, Ch. Dutoit, Spivakow, O. Alonso, Cristóbal Halffer, L. Remartínez, Paul Decker, G. Asensio, m. Ros, M. Bodmer, M. Foster, Janos Kovacs, N. Marriner, J. Tate, D.Oren, J. Webb, R. Gandolfi, Tortelier, Benini, O. Marino, R. Chailly, etc.

Fóra de España cantou con orquestras como Filharmónica de Viena, de Bos Aires, de Helsinqui, de Tokio, Sinfónica de Montreal, de Cincinnati, Virtuosos de Moscova, Nacional de Francia, da Ópera de Sydeney, N.A.C. de Otava, Cámara de Losana, Ópera de Budapest, Fundación Arturo Toscanini, Filharmónica Radio Holanda e en España co RTVE, ONE e a práctica totalidade de orquestras españolas, etc.

Foi invitada por Plácido Dómingo para cantar xunto a el,  na reapertura do Teatro Avenida de Bos Aires, así como na Gala de Reis 95 no Auditorio de Madrid.

Actuou en calidade de solista en recitais con orquestra, con piano e óperas en USA, Francia, Xapón, Portugal, Finlandia,, Australia, Alemania, México, Canadá, etc.

Gravou para Bis (Ojos verdes de Luna de T. Marco), Almaviva (Monografico García Leoz xunto con J.A. Alvarez Parejo) e para RTVE (Sueños de M. Falla xunto á Orquestra RTVE, “Recital” xunto a Miguel Zanetti e “30 anos conmemorativos de RNE”). Ensaio (un recital García Lorca xunto a Fernando Turina e Modinha xunto a Luis de Moura de música brasileira).

Recentemente gravou xunto a Plácido Domingo La Gran Vía.
En xaneiro de 1999 participou no Teatro Real na Gala Conmemorativa do Centenario da Sociedade Xeral de Autores xunto a A. Kraus e M. Caballé.

Foi galardoada cos premios: “Trofeo Plácido Domingo”, da Asociación de Amigos da Música de Madrid, “Ojo Crítico” de Radio Nacional por “calidade da súa voz, musicalidade, temperamento expresivo e versatilidade de repertorio” (segundo palabras do xurado), “Federico Romero” da SGAE “pola súa gran calidade como embaixadora na difusión mundial da música española”, así como o premio á “mellor interpretación musical 2001”  outorgado por unanimidade pola CEOE a través da Fundación Coca-Cola España “pola súa calidade artística e vocal e a súa dedicación ós diferentes xéneros”.

No presente ano interpretou en Italia o Réquiem de Verdi baixo a dirección de Romano Gandolfi no Teatro Regio de Parma, Piacenza e Cremona. Así mesmo La Favorita (Leonora) de Donizetti na Ópera de Boloña. En abril interpretou Schéhérazade de Ravel baixo a dirección de Yan Pascal Tortelier  en Utrech e Róterdam coa orquestra da Radio Fhilarmónica de Holanda.

Tralo éxito unánime de crítica obtido en España co seu disco Modinha, presentarao en Porto, Río de Xaneiro e en xira por varias cidades de España. Este disco foi seleccionado como finalista dos Premios Grammy, edición 2002.

Entre os seus compromisos hai que destacar a Novena Sinfonía de Beethoven e Réquiem de Verdi en Milán baixo a dirección de Ricardo Chailly e en xuño interpretou Luísa Fernanda na Scala de Milán xunto con Plácido Domingo.      

LUIS DE MOURA CASTRO, concertista de piano  

Nace en Río de Xaneiro, fai o seu debut á idade de 9 anos no Teatro  Municipal e o seu debut con acompañamento de orquestra faino á idade de 17 anos, tras ganar nunha competición, coa Orquestra Sinfónica do Brasil. É profesor de piano na Hartt School, Universidade de Hartford e é membro da International Piano Pedagogy Conference. Apareceu coma solista coa Lusanne Chamber Orchestra, Lisbon Radio Orchestra, Filharmónica de Turín, orquestras de Bratislava e Janacek, Yaroslav Symphony, Dallas, Fort Worth, Hardforf, sinfónicas de St. Louis and Siracusa, ademais das mellores orquestras de Brasil e Arxentina. Deu recitais en solitario en salas como Piccola Scala de Millán; Teatro Ghione, de Roma; Gaveau, de París; Palau de la Música; de Barcelona; Glazunov Hall, de st. Petersburgo; Merkin Hall e Metropolitan Museum, de Nova York. Interpretou moitas  primeiras obras de compositores contemporáneos incluíndo, máis recentemente, os Estudios Intervalares de Edino Kreiger, que lle foi dedicado en 2003 e a Tocata dos Bentivis e o Concerto para piano e percusiòn de Almeida Prado.

Os seus compromisos par ao 2003 inclúen concertos e aparicións con orquestra en Mendoza, Arxentina; Río de Xaneiro, San Paulo e Belo Horizonte, en Brasil; Baiona, en Galicia; en Lleida, Alicante, León, Salamanca, Barclona, Festival dos Pirineos, en España; Amalfy Coast Festival, en Italia; Óbidos, Porto, en Portugal.

É artista invitado na Rachmaninov Conference Ekaterinenburg, en Rusia (tocando os concertos números 2 e 3 de Rachmaninov); Portoroz, en Eslovenia; Friburgo e Losana (para a Asocíación de Profesores de Piano), en Suíza; Caracas; Venezuela; Illinois, Massachussets, Connecticut, etc.

